
				এই পাতাটির মুদ্রণ সংশোধন করা প্রয়োজন। 
Qも বাংলা সাময়িক সাহিত্য
ংলা সাময়িকপত্র প্রকাশিত হয়। কাগজখানির নাম—মেদিনীপুর ও fiftoff woosa woo’ (Midnapur and Hijili Guardian); El দ্বিভাষিক (ইংরেজি-বাংলা ) মাসিকপত্রিক ছিল ; ইহাতে স্থানীয় লোকের রুচিকর সংবাদাদিও থাকিত । পত্রিকাখানি এক বৎসর চলিয়াছিল।
১০৩। বিবিধার্থ সঙ্গহ । (মাসিক) অক্টোবর ১৮৫১
১২৫৮ সালের কাতিক মাসে বঙ্গভাষানুবাদক সমাজের আহ্লকুল্যে এই সচিত্র মাসিক পত্ৰখানি প্রকাশিত হয় । ইহার সম্পাদক ছিলেন— স্বনামধন্য রাজেন্দ্রলাল মিত্র। “পুরাবৃত্তের আলোচনা, প্রসিদ্ধ মহাত্মাদিগের উপাখ্যান, প্রাচীন তীর্থাদির বৃত্তান্ত, স্বভাবসিদ্ধ রহস্য-ব্যাপার ও জীবসংস্থার বিবরণ, খাদ্যদ্রব্যের প্রয়োজন, বাণিজ্যদ্রব্যের উৎপাদন, নীতিগর্ভ উপন্যাস, রহস্তব্যঞ্জক আখ্যান, নূতন গ্রন্থের সমালোচন, প্রভৃতি নানাবিধ আলোচনায়” এই পত্রের কলেবর পূর্ণ হইত। বিবিধার্থ-সঙ্গ হ’ই প্রকৃতপক্ষে প্রথম সচিত্র মাসিক পত্রিকা। সত্য বটে, ‘পশ্বাবলী'র প্রত্যেক সংখ্যায় এক-একটি জন্তুর কাঠখোদাই চিত্র, এবং ‘সত্যার্ণব' পত্রের প্রথম বর্ষের প্রত্যেক সংখ্যায় একখানি ও দ্বিতীয়-চতুর্থ বর্ষের প্রত্যেক সংখ্যায় ছুইখানি করিয়া চিত্র থাকিত, কিন্তু সচিত্র পত্রিকা বলিতে আমরা যাহা বুঝি, ‘পশ্বাবলী’ ও ‘সত্যার্ণব সে পর্যায়ে পড়ে না ।
রাজেন্দ্রলাল মিত্র অতীব যোগ্যতার সহিত বিবিধার্থ-সঙ্গ হ্যের প্রথম ছয় পর্ব সম্পাদন করিয়াছিলেন, কিন্তু কাগজখানি নিয়মিতভাবে প্রকাশিত হয় নাই। ইহাতে প্রকাশিত পুস্তক-সমালোচনার বৈশিষ্ট্য ছিল।
কালীপ্রসন্ন সিংহ বিবিধার্থ-সঙ্গুহের দ্বিতীয় সম্পাদক। তিনি ইহার ৭ম পর্ব—১৭৮৩ শক, বৈশাখ-অগ্রহায়ণ সম্পাদন করেন। মধুসূদন
মুখোপাধ্যায় কালীপ্রসন্নের সহকারী ছিলেন।

